
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
S (t૨ gశలి.గె)????
ভরতের কথা শুনি আজ্ঞা দেন মুনি। আপন ইচ্ছায় আন যত অক্ষৌহিণী ॥ দিব্য পুরী দিব আমি দিব দিব্য বাসা। অতিথি সবায় আমি করিব জিজ্ঞাসা (১) || ভরত বলেন, দেখি খানকত ঘর । কেমনে রহিবে ঠাট কটক বিস্তর। ভরতের কথাতে কহেন হাসি মুনি। প্রয়োজন যত ঘর পাইলা এখনি ৷
কটক আনিতে যান ভরত আপনি ।
এথা চমৎকার করে ভরদ্বাজ মুনি। যজ্ঞশালে গিয়া মুনি ধ্যান করি বৈসে। যখন যাহারে ডাকে তখনি সে আসে |
বিশ্বকৰ্ম্ম প্রথমতঃ হয় আগুয়ান । আশ্রম অপূৰ্ব্ব পুরী করিতে নিৰ্ম্মাণ। মুনি বলে, বিশ্বকৰ্ম্মা, শুনহ বচন। নিৰ্ম্মাণ করহ যেন মহেন্দ্র-ভবন ৷ অশীতি যোজন করে পুরীর পত্তন। সোনার আবাস ঘর করিল গঠন ৷ সোনার প্রাচীর আর সোনার আওয়ারী (২) । সোনার বান্ধিল ঘাট দীঘী সারি সারি। পুরীর ভিতর করে দিব্য সরোবর। শ্বেতপদ্ম নীলপদ্ম শোভে নিরস্তর। সুবৰ্ণ-পালঙ্ক করে রত্নসিংহাসন । ভরতের ঠাট তাহে করিবে শয়ন ॥ করিল সোনার বাটা সোনার ডাবর। কস্তুরী কুঙ্কুম রাখে গন্ধ মনোহর । যত যত নদী আছে পৃথিবীমণ্ডলে। যোগবলে মুনি আনাইল সেই স্থলে। সাত শত নদী আর নদ যত ছিল । সেখানে প্রভাস আদি যমুনা আইল ॥
অযোধ্যাকাণ্ড ]
আইল নৰ্ম্মদা নদী কৃষ্ণ গোদাবরী। আইল ভৈরব সিন্ধু গোমতী কাবেরী। সরযূ তমসা নদী আর মহানদ। তপণে র্যাহার জলে পায় মোক্ষপদ || কালিন্দী পুষ্কর নদী আইল গণ্ডকী। শ্বেতগঙ্গা স্বর্গগঙ্গা আইল কৌশিকী ৷ ইক্ষুরস নদী আইল সুগন্ধি সুস্বাদ । মধুরস নদী আইল ঘুচে অবসাদ (৩) ৷ দধি দুগ্ধ ঘৃত আদি রচে চারি ভিতে। ঘৃতনদী বহিয়া আইসে শুধু ঘৃতে ॥ সাত শত নদী তথা অতি বেগবতী । আইলেন আশ্রমে আপনি ভাগিরথী | ভরদ্বাজ ঠাকুরের তপস্যা বিশাল । আইলেন সৰ্ব্বদেব দশদিকৃপাল ৷ দেবকন্যা লইয়া আইল পুরন্দরে। যে কন্যার রূপেতে পৃথিবী আলো করে। হেমকূটে (৪) দেখি যেন সূর্য্যের কিরণ। আছুক অন্যের কাজ ভুলে মুনিগণ ॥ আইলেন কুবের ধনের অধিকারী। সোনার বাসন থালে আলো করে পুরী ৷ সুমেরু পৰ্ব্বত হৈতে আইল পবন । মলয়ের বায়ুতে সবার হরে মন ৷ আইলেন সুধাকর সুধার নিধান । পরম কৌতুকে সবে করে সুধাপান ৷ আইলেন অগ্নি আর জলের ঈশ্বর। শনি আদি নবগ্রহ সঙ্গে দিবাকর ৷ -
মরুদগণ বহুগণ কেবা কোথা রয়। আইল সকল দেব মুনির আলয়৷ তুম্বুরু নারদ আদি স্বর্গের গায়ক। আইল নর্তকী কত, কত বানর্তক।
S BBBSBBBB B BBBB BB BDD D DDD DS SLSS DDDDS কাতরতা ; মানি । (8) হেমকুটে-স্বর্ণচূড় সুমেরু পৰ্ব্বতে ।

